
				এই পাতাটির মুদ্রণ সংশোধন করা প্রয়োজন। 
কল্পক্ৰম । سران
কারণটা অনুসন্ধান করিয়া জানিতে হইবে। এই নিমিত্ত বৃদ্ধকে সঙ্গে ল ওয়া আবশ্যক ।
ওদিকে বৃদ্ধও ভৈরবীদর্শনোৎসুক হইয়া জামাই বাবুর নিকটে আসিতেছিলেন, পথিমধ্যে পরস্পর সাক্ষাৎ হইল। ।
বৃদ্ধ। কি জামাই বাবু আজ এরূপ ভাব কেন? শীকার কি ছাড়িয়া গিয়াছে ?
জামাই। না শীকার হাতছাড়া হয় নাই, কিন্তু সঙ্কটপূর্ণ। বৃদ্ধ। যেখানে বিপদের এত আশঙ্কা, সে দিকে দৃষ্টিক্ষেপ না করিলেইত ভাল হয়।
জামাই। ভাল হয় বটে ; কিন্তু বল দেখি এ কবিতাটার মৰ্ম্ম কি ?
“ কে বা ন সন্তি ভূবি তামরসাবতসা
ংসাবলীবলয়িনোজলসন্নিবেশাঃ । কিং চাতক: ফলমবেক্ষ্য সবজপাতাং পেরিন্দরীং কলয়তে নব বারিধারাং ৷ ” পৃথিবীতে হংসশোভিত ও পদ্মবিরাজিত কত সরোবর না আছে ? কিন্তু চাতক সে সকলে জল পান না করিয়া দেবরাজকৃত বৃষ্টিধারা পান করিতে উৎসুক হয় কেন ? ঐ বৃষ্টির সঙ্গে আবার বজ্রপাত ভয় আছে !
বুদ্ধ। চাতক পক্ষিজাতি নিৰ্ব্বোধ। জামাই। ভাল আমি তোমাকে আর একটী কথা জিজ্ঞাসা করি, এক জন নাবিক অর্ণবযানে আরোহণ করিয়া সমুদ্রে যাইতেছিলেন, এমন সময়ে ঝড় উঠিল, পৰ্ব্বতপ্রমাণ তরঙ্গ উঠিতে লাগিল, যান এক বার গগনতলে আর এক বার পাতালতলে বিলীন হইতে লাগিল। নাবিক প্রতিক্ষণে মনে করিতে লাগিল ; এই আমার শেষ সমুদ্র দর্শন। এই প্রকার ঘোর সঙ্কটের পর ঝড় থামিয়া গেল, সমুদ্র ঋষির ন্যায় শাস্তভাব ধারণ করিল, নাবিক কুলে উপনীত হইল। এখন বল দেখি, নাবিকের কেমন আনন্দ ও স্বচ্ছন্দ লাভ হইল ?
বৃদ্ধ। আজ ভায়ার তর্ক শক্তি বাড়িয়াছে দেখিতে পাই, আমি তোমার নিকটে পরাস্ত হইলাম, চল যাই, বলিয়া উভয়ে প্রস্থান করিলেন।
حسسسسسدسج ومسيحسمح

